
Askorun til þingmanna á Alþingi Islendinga

vegna frumvarps til laga um lögleiðingu ólympískra hnefaleika.

í hnefaleikum reynir keppandi að skaða andstæðinginn svo illa að hann verði ófær um 
að verjast, vankist eða falli meðvitundarlaus með óstarfhæfan heila um tíma.
Þessi tilgangur er sameiginlegur ólympískum hnefaleikum og hnefaleikum 
atvinnumanna. Honum verður helst náð með höfuðhöggum.

Það er vitað að vægir höfuðáverkar geta valdið varanlegum heilaskaða og ævilangri 
fötlun. Vægir höfuðáverkar eiga sér stað í hnefaleikum með vilja en annars að jafnaði 
af slysni. Því fleiri sem höfuðhöggin verða, þeim mun meiri hætta á heilaskaða. Merki 
um heilaskaða eru því meiri og augljósari meðal atvinnumanna í hnefaleikum en þau 
er einnig að finna hjá þeim sem aðeins hafa lagt stund á ólympíska hnefaleika. 
Höfuðhiífar veita heilanum óverulega vöm.

Að mati undirritaðra er það alrangt og óverjandi að stuðla að ijölgun heilabilaðra á 
Islandi með lögleiðingu hnefaleika. Við viljum því skora á þingmenn að greiða 
atkvæði gegn lögleiðingu ólympískra hnefaleika á íslandi.

